
1 Pita

11 dere aseta, Yesu Kerisoné doteyale aposel
whj Pitané dapd. 1 fota, Pontus, Kalesia, Ka-
padosia, Esia, Bitinia, i dosgayale hae kwiara-
pepaae dapo dapo yolé beté mole so whjpaae
dap6. Ti digta, K6toné ama soko su yolé kae
beterd betereteiné, i haemo uké wale so whj
kaae ai betere ape. 2 Atéru, Aya Koétoné dia
kaaraai teOpa, ama tuénétei mo ama so whjtoro
betergpold sokosu erapd. Kotoné ama so whipolo
atéro kae beterale alata, Dei Kepe Wisinétei erd
beterapd. Aita, noa ala yaai ini, Yesu Kerisoné
ama dere fo wosol6 sya féo, diag Talené ama
so whjpdlo dale muldtu, Yesuné samea apuroo
yopolo erapd. Kotoné ama hamokorold hale tao
sere alar6 hosaa muni deydl6 mo dua betere

alatamo, mo turo dig tugpaae eraté fu betergpold
yae.

Nalo mo ti betere bete saalopolo hgitamo
Kotoné doi soro horotu betae

3 Da teterdl6 kaae tare whj Yesu Kerisoné Al-
ima Kotoné doi doasi mulgpolo, hale sor6 horae.
Ama da doasi kqleydlo tao suraalu, kisi so whj
deyolo beteralepd. Atétere alata, Kotoné Yesu
Keriso kepaarolo beteraleteiné, take waaire al-
im0 dgpaaekélé Talené mo ti beteraaire ala wisi
eraalopdlé hajtamo bitiré fu betergpold erapd.
4 Atérod bitu, Kotoné dapaae eraaire wisi alaro
melaaire glatamo hepen bem¢6 ama mo wisiydlo

kaae tarapd. Ai wisi wisi @lata aluydlé doni,
mo ti hale mué tawaalopd. > Take kemetere
alimé da aluyaqQsoro, Kotoné mo ti betaaire ala
hakearaai donoro betere be de tedpatei gpaae tué
tiki tiro betepa, me alané da doragQsord Kotoné
ama fotokqQ wase kaae diru, sesétu beterapo.
6 Mi6 i betere alim6, kae kae sekei alané dia
kaae koldlo sy serem6 dekené sukutepatei, mio
ai waaire wisi ala saai dapolo kisipa mutu, dia
doasi hajtu beterapd. 7 Ti digpaae ai wale sekei
alané diaagQ tué tiki tiré betere ala mo erapd
yopolo, kaae kold6lé sy sirap6. Doasi moni sere
ola kold kapa sim¢ biliydl6 mo gla alerdtu dere
kaae, sekei alané diaaq kisipa tiki tird betere ala
kaae kolol6 sy su beterapd. Kisipa tiki tiratere
ala kolosu, kold kapa kolosu depa, Kisipa tiratere
ala doasi bete moleteiné kold kapata, ti doyolé mo
aluyaalopd. Yesu Keriso wouraalu hakearatere
sukamo, atéro tué tiki tiré betere so whj feané
kilitu, ita Talené ama kae ere de wisinaalero
fotokqgtamo eratapold doasi doi muldlo, hale s6ré
horaalo ai ape. 8 Take bitiré wou diaag a kelené
kilinirutei, gpaae hosaa mudo, miodkélé kelené
kilinipatei, kisipa tir6o erapd. Atéru, K6to tuamo
bole haj wisinaale dig tuamo faanetei, ai bete
etérapoldo me whjné y6 melaairetei mo synipd.
9 Ti noatepae, tué tiki tiraté f6l6 kemene furaalu,
saaire kwia ti mi6 diaag mo su beterapd. Ti aita
me kae mei, dig aluni tao s6r6 mo ti betaaire bete
ai ape.

10-11 Aj kale bopeyale tao sere alata, mo take
Kotoné fo erale kqQlé whjirapepaae kale Dei Kepe

Wisiné Kerisopaae eraaire ala i ape yolo yo
matepa, atimanémo mo so whjpaae deté wou
bitipakalep6. Ai fo dokonoéturaalu, Kerisopaae
sekei ala mo eroo, ai kilipaae hepen bemo doasi
doi mulatere alar6 mepaae wisi alatamo gpaae
eroo yaletei, mepaae ala ti eraai tedrapd. Al
ala eraai tedpa, kale kql6 whjrapené me noa
alatamo tourdlé eraalordpolé kaae tawodo, ai
ala metéli eraaloé yolé kaae taru, bete kek-
itu betbéo, ipakalepo. Ai kale kqlé whjrapené
bopeyale Kéténé hamokoro6lo tao sere ala mo
dokonoéturaalu, digpaae eratepa diaaQ mo su
beterap6. 12 Talené ama kqQlé whjrapepaae i fo
hagkeardlo erap6. Diaaq ai ditu betere kutéta,
diag maaté tao saai dumi, take nalo betaaire so
whjkélé tao saaire kutd ai ditere ape yalepod.
Mio ai kale fo wisi y6 matere whjrape, 6 hepen
bemo betere sekéné dotonale Dei Kepe Wisiné
fotokgratepa, atimanémo digpaae y0 melalepo.
Ai fota me kae mei, take betale Kd&toné koglo
whijrapené y6 melale fotordtipo. Ai ala bete ensel-
rape atimakélé tué inireteiné, atima kelenée du
beterapo.

Kotoné kele tomo mo kae so whj betae

13 Térapa, diaagtei dia teterdldé kaae taru, Tal-
ené ala eraaire tué beta mudo, Yesu Keriso g
hakeamdé wouraalu dia hamokorold tao saaire
alapaae beta hosaa mudo iru, siki siki y6l6 ama
ala beta er6tu betae. 14 Take dia mo fo bete
tuéni hqgko bitu, to tikiné ekele yolo du betale
bete munire ala momd kae yagse. Téni, dig a
beterepaae ape yale seké a3 mo kae biture kaae,

digkélé atéru, naale senaale hama alimané dere
fo mo beta wos6l6, agmoé betere kaae yae. 15 Tétu,
digpaae ape yale Koto ata, me dowi alakélé muni
mo kae biture kaae, digkélé me dowi alatamo
hosekéni mo kae bitu, ama ala wisi maaté erotu
betae. 16 Ti noatepae, asemo ere fo i ape.

“E me dowi alatamo hosekéni mo kae beterapa,
digkélé e ere kaae mo kae betae,” erapo.

17 DiaaQ Aya-0, da tao sae du betere seké ata,
so whj feané du betere ala taleturaalu, mepaae
so whj wisiyolé koldo, mepaae so whj wisiyold
kilini yoo, dere Tale meip6. Ata mo feapaae beta
kaae alatdrd erotu betere Tale beterapa, dig i
haemo uké wale so whj kaae bitu, g kol6l6 witamo
ama ala betg erdtu betae. 18-19 Ti noatepae, take
diaaQ ayarapené yo tawale mepaae bete munire
alarape diaaQ tokold hqgko deté fagsord, Kotdné
dig dupuydlo6 tao salepo. Dig atérd dupuyaleteita,
doy6l6 aluyaaire qla silpa kapa 6 kold kapané
dupuni, mo whjné sipsip hupu fopeyold tikimé
siri 6 me ala inire hupu male Talepaae matere
kaae, Keriso g sukuturaalu soké fele mo doasi ke
bole sameanétord, dia aluyaQsord dupuyalepo.
20 Atei wisi ala Yesuné ama erQpoéld, haero ere
olatamo kaaraai irutei, K6toné a sokd soré tukolo
kaae beterélipakalepd. Téyaletei, mio i kemetere
alimé ama dia tao saai doteyale whjpdlo, so whj
feané a kolgpolo hakeard beterapd. 21 Kotoné
Yesu Keriso kepaardlé hepen bemd, mo kae
ere de wisinaale tugmo beterd beterapd. Yesu
Kerisoné ama ai yale alané dig Kétopaae tué tiki
tiro beterapd. Téru, take nalo Kétoné digpaae

eraaire wisi alaro kisipa tiki tiratere alatamo
Koto tuamo ai ere ape. 22 DiaaQ mi6 Kéténé bete
mole mo fo wos6l6 sya foleteimd, diané dowi ala
fea fokdl6 wisiré beterapa, diaaQ no nepaae yaala
sokd fole ala diané hosaa mo turéné du betae.
23 Ti noatepae, diag Ko6toné ama naale senaale
deyolo beterd beterapd. Atéreteita, kelaa yold
alutere kené deni, kelaa initere kené derap6. Ti
ai keta me kae mei, betere bete mulu Kotoné mo
ti mud tare fonétord dig kisi so whj deyolo betero
beterapd. 2425 Ti noatepae,
“So whj fea i haemo betere alata, ne sélitu dere
kaae yoo,
atimané tikimo ere au wisinaalekélé haema
yo mole ne fua kaae yoo, erapo.
Nekélé hapale séli yoo, ne fuakélé hapale dulukd
féo deretei,
Talené ama fota, ti hale mudtord tarapo,”
erapo.
Aita me kae mei, mepaae whjné digpaae yo male
fotord ai ape.

2

1 Atérapa, Keriso so whj digsisi me so whjpaae
dei tué mutere alakélé, me whj dilikitere alakélé,
wisire nisiyold t6 tikiné hale sikjli dere alakélé,
mepaae whiné dere wisi alamo dei tué mutere
alakélé, me whj hamoma kae kae eratere fo yold,
s6 deratere alakélé, fea dig tuamo muagsoré yae.
23 Ti Yesu ata, etei kaae Tale wisi beterapdlé
diaaq kaae koldlo ai kisiparapa, dig mo te6 deyold
betere naale senaale awa naai ekele du dere kaae,
Kotoné dig aluyagsorod tao sere ala wisi mo ti

doa yQpolo, Dei Kepe Wisiné matere gla betatord
ekele y6l6 nukulé fu betae.

Ata mo ti betere kane epa, dqta ama soko soro
kae betero beterapo

4 Ti Yesu Kerisota, be hulua eleké dere kane
fake kaae daalu, betere bete gatord ereteiné, dia
a beterepaae walapd. Mo so whjnéta, ai kane
fake hale gla kaae taae fatepa, Kotoné ama ti
be tetere kane fake wisipdld, a tokd sord kae
beteralepd. > Atérapa, whiné mo be tetu dere
kaae, dig Kotoné ama ala eratere be daalgpdlo,
digkélé ai kane fake kaae ereteiné, g beterepaae
wold, ai ti betere kane fake tdmd olekeydlo tetu
beterapo. Aita, whiné kelené keletere be meitei,
Kotoné mo kae tene momatere be daalu, dia

fea ama kae beterd betere momaratere faketoro
alero beterapo. Atéro, dia Yesu Kerisoné fo-

tokqratepa, so whiné mo gla Talepaae hale motu

dere kaae, Dei Kepe Wisiné dg tugpaae eratepa,

danémo Talené doi hale horold, ama ala erétua
dap6. Ai alarape Kétdéné Kkilitu, mo wisirapolé

a doasi hekesetu beterapd. 6 Ti noatepae, ase

tuamo Talené i fo dapd.

“E betere be hulua Saion-mo be teyaai fotukurold
kane fake wisinaale yalotei fopeydlo soko
soro i mulatapa kelae.

Mepaae so whj detamo gpaae tué tiki tiro
betepa, ti ai so whj hale dere alakélé mo
yaalomeipo,” erapo.

7 Tué tiki tiré betere so whj dignéta, ai kane

fake wisinaale mo doasi bete mulapd, dua dapo.

Tépatei, tué tiki tirénire so whjmo kisipa mutu, i

fo aserapo.

“Be tetere whjrapené dorapdlo hale gla kaae taae
farale kane faketei, be teyaaire kane fake
wisinaale alée felepd,” erapo.

8 Me fo i ape.

“Ai kane fakené whj kotdo soro, dée naldo, dua
dapd,” erapo.

Atérd dée nokole alata, hale mei, Kétoné ama fo

wisi wosol6 sya feni dereteiné, atima dée nukua

dap6. Aita, hale mei, K6toné i ala yaalopold, ere
fo dokonéturaalu dapé.

9 Atima ai ala erapa, dia take diliki tuamé
beteretei taardlo, mo kae ere de wisinaale tuamo
betaai ape yale sekéné doi hale horgpold, dia
ama sOkdsu yolé kae beterd beterapd. Téru,
dia teterdl6 kaae tare topo whj Yesuné tué mole
ala er6turaalu, momaratere so whj betéo, ama
kae betere teter6ld kaae tare ala tugmo so whj
betdo, Kotoné mo ama so whjtord betdo, erapo.
10 Taketa, dig Koténé so whj bitinitei, mi6 ama
so whjtoro betoo, take Kotoné dig kqleyolo tao
sinitei, mi6 ama kqleturaalu, tao s6o, erapo.

11Yalo mo hosaa mole no nerape-6, dia i haemé
uké wale so whj kaae beterapa, t6 tikiné ekeleydlo
du betere dowi ala yagQsord, tika kae betae yold,
digpaae mo dirii ma fo i dere ape. Ti ai dowi
alanéta, diaaq tiki tuamo betere kepetei s6 derolé
dordtu beterapd. 12 Dig i haemé mo so whjtamo
hosekéyol6 ai beterapa, mo wisi alatoro erdtu be-
tae. Mo hale betere so whiné dig dowi ala dapdlo
ai so derotu betere ape. Ai fo du betere so whj

atima digné dere wisi ala Kkilitu, kisipa feteyold
Talepaae wapa, Kot6 da beterepaae wale sukamo

atétere so whjinétei, ama doi doasi munaalo ai
ape.

Doasi topo whjro teterdlo kaae whjrapetamo
agmo betae

13-14Tj Tale gta, fea ala amatoro teterd beterapa,
diag ama doi sor6é horaai, i haemo mepaae kae
kae ala teterdld kaae tangdpdlo soré beterd betere
whijrape agmé beté muae. Téru, teterold kaae
tare topo whj aQmokélé betdo, ai sekéné doto-
natere mepaae ala teter6lé kaae tare whjrape
aQmokélé betdo, yae. Ti ai whjrapeta, dowi
ala du betere so whimé dowi kwia meldo, wisi
ala du betere so whj ti dukiréo ygpolo, soréd
beter6é beterapd. 15 Ti noatepae, K6toné ama
kisipanéta, diaaqQ du betere wisi alanétei, ai topo
dore whjrapené dia s6 derdturaalu du betere
hqgko forape alur¢pdlo kisipa mutapd. 16 Ti diata,
dowi alané dokold dipula kaae betero bitini, hale
betere whj ai beterapa, atérotoro betae. Atéro
hale beterapdlé kisipa mutu, diaaQ me dowi
ala yaai mole tué tiki so whjné kelaQsoro, me
alané dia tetero kaae tanipo dere foné husuragse.
Aténi, Kotoné ama kuto diratere so whjtoro betae.
17 So whj feapaae fo 6 mepaae alarape er6tu,
atima mo whjpdlé kisipa mudlo, mo donoi alatérd
erotu betae. Atéturaalu, dig fea beta alatoro iru,
kisipa tiki tir6 betere hamomatamo hosaa mo
turé mulu, yaala sokd fu betae. Koto ata, doasi
Tale beterapa, g kilitu wiydlo betae. Téturaalu,

kale teterdl6 kaae tare topo whjné doikélé soro
horotu betae.

18 Wae soro kuto diratere so whj-6, dia teterd6ld
kaae tare whjrapené dere fo wos6l6, atima agmo
beté muae. Naamey6lé6 mo dua bitu, wisi ala
dere whjrape aQmé maaté bitini, mepaae de-
teraa ere whjrape agmokélé dua betae. 19 Ti
noatepae, me whj dowi alakélé inipatei, mené g
fokosoi ala depa, ai sekei alané g so deréni, Koto
mo beterapélé kisipa mutu, hale beletétérd fu
betepa, ti wisi ala dapdlé ai whj dukiranérapd.
20 Tépatei, me whj ama yale dowi alamé a
fokosdi ala depakélé hale beleté fu beteremo so
whjné g dukiranénipd. DiaaqQ wisi ala deremo
mené digpaae eratere sekei ala hale beleté fu
betepa, ti K6toné keletomd mo wisi ala dapdlo
dukiranérap6. 21 Dia Talené a beterepaae ape
yaleteita, ai ala yaasepo6l6é yalepd. Ti noatepae,
ama yale ala digné koldl6 syrdloé ygpolo kisipa
mutu, dig tao suraalu Keriso g doasi seke salepd.
22 Am¢ kisipa mutu i fo aserap6.

“Ata, dowi ala mo betakélé ini y6o,

so whj dilik¢lo kapala fo sawakélé ini yoo,

yalepo,” erapo.

23 Atimané g s6 derdlo mo dowi faletere ala
depatei, amamo atimapaae tokg matere ala mo
inip6. A doasi seke suraalu, diaaQ epaae etei
kaae ala eralemo, yalo digpaae tokg motu, i ala
eraalopd fo inipd. TokQ matere ala taalaturaalu,
mo donoyol6 talere sekéné g kaae tawgpolo, ama
betere bete K6toné ama naase tuagmo mulalepo.
24 Dané dowi ala yaai mutere kisipata, ti whj mo

sukutu dere kaae suk@o, Talené mo donoi ala
yaairaalu, ti whj mo biture kaae betéo, yopolo,
dané dowi ala ama tikimo sord, g filipaa ni toma
sukalepd. Téturaalu, ama tikimo kae kae susupu
saleteiné, dowi alané dia sukunaai yale ala mo ti
kemero beterapd. 25 Ti diata, sipsip hupu foko
fu dere kaae, take dig kgpaae feletei, mié dia
momo ai hupu kaae tare whj agmo betaai, fesaae
walepd. Ai seké ata, digné kepe betekélé teterdlo
kaae tare whjpo.

3

Dokore so whjpaae dere ma fo

1-2 Atére kaae, whjné dokore sorape digkélé
diaaQ whjrape agmo betae. Tinoa ala yaai meip0.
Dig dokore whjrape meko Talené fo wosdlo tué
digné dere ala me alatamo hosekéni ydo, Tale
mo beterapolé @ agmé bitu, mo wisi ala maaté
yo0o dere Kkilituraalu, atima kqleaanétei kisipa
feteydl6 Talepaae tué tiki tiranérap6. 3 Mepaae
so whjné, dia sorape diaaqQ to tikimo ere au
kilitu, mo kokqrapd ygdpdlo to tiki maaté aurotu
betagse. Kae kae glané digné topo niki dokoo,
kold kapané aleyale naase bi 6 depa dere meleke
0 oleratere kao 6 doasi moniné duputere kuti
wisinaale hordo deretei, doasi bete mole nisiy6l6
atei kaae qla gQlané aurdtu betagse. 4 Téni, dia
kokq ygpolo dere auta, ti mo hosaa tugmo ergpolo
yae. Ti aita, naameyol6 mo dua betere ala
naao kepe tuamo epa Kotoné kilituraalu, ita mo
bete mole kokqi au erapdld kisipa mutapd. Ti

atei kaae kokqi auta, doydlo alu deté feni, mo
ti yo tawaalopo. 35 Take mo kae beterd betere
sorapekélé nalo Kotoné atimapaae wisi ala er-
aalopdlo kisipa mutu, atei kaae kokqi au dua
ipakalep6. 6 Ti Serané oma Abraham-paae g
teterodlo kaae tare whj-06 yold, oma agmo bitu yale
kaae, mepaae mo kae betero betere sorapekélé,
atimané whj agmo bitipakalepd. Sera a atérd
oma aQmo bitu yale kaae, dig wiy6lo furu furu
ini, wisi alatord eraté fu betepa, ti Serané ama
senaalerapetoro ai betere ape.

7 Dig so dokore whjrape-6, sorapepaae yale
fo kaae, digpaaekélé i dere ape. Dig diaaq so-
tamo betamo bitu, sota whjtamo syni bérapdlo
kisipa mutu, tao s6r0 wisi ala maaté erotua
yae. Ti noatepae, naao so diaamo wusurd Tal-
ené hamokordlo hale matere mo ti betere bete

saaireteiné, diaamoné momatere ala me alané
seseyagsoro ma fo i dere ape.

Mepaae sekei ala eratepa tokq meni, wisi ala
betq erotu betae

8 Kemero6tu dere ma fo me i ape. Me Qlamo
arale sord huri dere ala ini, diag fea mo beta
tué mudlo, dua bet6 muae. Atéru, me whj
hamoma seke supa, 6 dekené sukutepa, ti diaaQ
hosaamdkélé suraalu, kqle yol6 tao sae. Tétu,
diatei derolé mo dua bitu, no netamo yaala s6kd
fu betae. 9 Menétamo digpaae dowi ala eratepa,
diaagmo atimapaae tokQ melagse. Ti noatepae,
Talené ama wisiratere ala digné sQpolo kisipa
mutu, @ beterepaae ape yalepo. Atérapa, mené

dia eratere fo depakélé tokg meni, Talepaae ati-

matei wisirae fotei yae. 10 Ti noatepae,

“Dig mepaae so whj de wisiy6lo heseketamo bitiré
faai depa, ti ai so 6 whj ama dere dowi
foré kapala fotamo ini, kisipa tekey6lo mo
hotowaro betenérapo.

11 Téru, dowi ala yaaire typaae feni, woleyold
wisi ala maaté du bitu, hosaa muni deyolé
mo dua betae. Aita, mo doasi topo alapa,
Talené dia tuapaae ergpolo, keteke butu

_ betae. _ _
12 Ti noatepae, donoi ala du betere so whjta, Tal-

ené wisi kisipatamo kaae tawdo, atimané
dere momakélé woso6o, dua dap6. Tépatei,
mepaae so whiné du betere dowi alamo
Koto g felé inipa, ama atima sisOpaae
erdtua dapd,” erapo.

13 Diaaq wisi ala yaai keteke bupa, ti né dia do-
raaloé? 14 Tépatei, diaaQ mo donoi ala deremotei,
mené digpaae sekei ala eratepa, me gla meipd,
Talené da wisird beterapo kisipa muae. Ti asemo
i fo erapo.

“Atima me sekei ala koldl6 witeretei digné Kilitu,
ai alamo dig wiyagse,” erapo.

15 Téni, diaaQ hosaa tuamo Keriso ata, da teterd6lé

kaae tare Talepdlo, diag a agmo sukgld betae.

Atépa, mepaae whjné digpaae woseturaalu, take

nalo wisi ala kelaalop6lé suka fea hajtu betere-a,

noa betené de? depa, atimapaae tokQ melaaire

fo donorolé tawae. =~ Atimané atéré wosetere
fo tokd moéturaalu, akélé Talené aleyolé beterd

beterapdl6 kisipa mutu, naameiné mo dua yae.
16 Ti noa ygpolo meipd. Dia Keriso tuamé

bitu, du betere wisi ala mepaae whjné Kilitu,
dei tué mudlé dia so deraalotei, nalo atimané
yale ala kisipa duraalu, hqko ala yalepold atima
haleyaalopd. Até ygpdlo diaaQ hosaa tuamo
me ala dekaaporolé muni, mo wisi tuétamo mo
alatoroti erdtu betae. 17 Dig dowi ala deremd
seke supa, aita dukiratere ala meip6. Kotoné ama
kisipa mole ala wisi erateremé digpaae sekei ala
eratepa, ti wisirapolé kisipa muae. 18 Ti noatepae,
donoi ala initere so whiné dowi ala kwia tokglo
aluraairaalu, kale donoi ala dere seké¢ Keriso g mo
beta félitord sukaletei, momo kae sukaalomeipd.
A atéro sukaleteita, dig dapesd f6lo, Kototamo
betamo beteraai yalepd. A sukq@pold dele alata,
ti mo hae whj tiki daayolo betepa daletei, momo
kepaayold beteraleteita, ti mo kepené dere ala
tuamé kepaaralepd. 19 Akélé kepetoro bitu,
kepené dere ala sya fold, kale dipula betero
betere keperapepaae fo yo melale felepd. 20 Ti ai
keperapeta, Noané nuku aleyale sukamo¢ Kotoné
fo tikitu betepa, ama atima hapale kwia matere
ala ini, dua kaae taté fu bitipakalepd. Ai aliméd
betale so whi mo fea weiné alurdld, 8-r6 so
whj maaté hasoko f6lo, weiné sord kutu betepa
atima aluyaQsoro, Kotoné tao serapd. 21 Ti take
Noa betale alimo, weiné so whj aluraleteita, da
mio i alimd Yesu tuamoé wei tOputere so whij
aluyaqQsoro, Kotoné tao saaire alapaae do farolo
erapo. Ti wei tdputere alata, t6 tikimdé ere bolu
fokaai dumitei, dgné hosaa tuamo mole tue tiki
Kotoné ama keletom6 mo wisirapd yopolo, dale
muldtu beterapd. Ti Yesu Keriso g kepaayold

betereteiné dia aluyaQsord tao su beterapo. 22 Ai
seké a hepen-paae 616, K6toné turu naase demad
betepa, ensel-rapekélé, mepaae ala teterdlo kaae
tare doasi doi mole keperapekélé, doasi fotokq
bole keperapekélé fea 3 aQmé sukglé beté mu-
lapo.

4

Sekei ala wapakélé Talené ala betq hqle erotu
betae

1 Térapa, Keriso 3 mo hae whj tiki daay6lé
bitu, doasi sekei ala serapa, digkélé ama muale
tué kaaetordo mudlo siki siki yolo betae. Ti
noatepae, mepaae whj sekei ala supa, ti ama du
betale dowi ala momo kae enénip6. 2 Ai sekei
ala sale whj i haemd hale bituraalu, to tikiné
ekelere dowi ala yaai kisipa muni, K6t6né kisipa
mole ala eraai bitiré faalop6. 3 Ti noatepae,
dig take Kotoné fo woseni hale betale sukamo,
mo hale betere so whj atima kisipané yaaitere
ala sya f6lo du betale kaae diaagkélé du be-
talepd. Ti atei ala diaaQ symo yalepa, mid mo
ti taalae. Ti hale betere so whiné dere alara-
peta, i ape. Hakeamo mo sonaalei nopu nokole
alakélé, au nokole alakélé, wei dekéro nold dere
dowi alakélé, tourdlo gla deteremo glard weitamo
dekéro nokole alatamokélé, hale hgoko du betere
kae kae dowi alakélé, kuturaalu hqko deté kotere
dowi alakélé, bete muni sonaalei kapala kotopaae
moma dere alakélé, fea deté fu beterapd. 4 Atima
betero¢ betere sere gla glatamo hale hqko sonaalei
ala du betereteiné, hale besekérotua dapo. Ai ala

dianékélé tokolo initepa, atimané dia faleyolo kae
kae eratere forape mo dekérd du beterapo. 5 Ti ai
ala du betere so whj taleyaaire ala hasoko feni,
mio betere so whjro sukale so whijtamo taleyaai
donoro betere sekéné taleturaalu, atimapaae
digné yale ala fea yae depa, me alako hiraaire ty
muni, mo fea hagkeamo enérap6. 6 Atére betené,
sukale so whj atima sukaai hale betepatei, mené
kale fo wisi atimapaae yo malepd. Ti aita hale
mei, i haemo t6 tikiné dere ala sya f6lo, taletu
betere so whj taleyolé s6 derdo, kepené dere ala
tuamo betepa, K4toné ama taletere ala atimapaae
eraleteiné mo betoo yaalopo.

7 Mi6 i haem6 mole alarape fea kemetere be
de felekemo s6ké waai dap6. Térapa, Talepaae
momatere ala mo wisiydl6 yaasepdlo diaaq kisipa
mo diriy6l6 bitu, té tikiné yaaitere ala yaQsoré mo
hotowar¢ teterdlé kaae tawae. 8 Fea ala tetero
betere doasi topo ala i ape. DiaaQ hosaa mo
turoné diasisi yaala soko fu betae. Ti noatepae,
yaala soko fole alanéta, fea dowi ala munire
aQrolé husiratapé. 9 DiaaQ bepaae wale uké
whjrape dape suraalu me fo ini, mo wisi Kkisi-
patamo dape sae. 10 Dig feané kae kae wisi ala
ergpolo, Kotoné dia hale matere ala wisi séle séle
dokqralepd. Atérapa, Kotoné yapaae noa alakd
erd betepa, ti naaomo hgale hamokordl6 matere
ala taaréni, so whj mo wisiy6l4 tao sérd erdtua
yae. 11 Mepaae whjinétamo, Kotoné fo yé motu
betepa, hale hgko fotamo touréni, K6toné ama mo
fotérd kutirimé mul6ld, mo hotowardé yé métu
betae. Mepaae whinétamo Kétoné so whj tao saai

depa, ti Ktoné 3 matere fotokgné tao sord erotua
enérapo. Ti aita, diaaQ kae kae du betere ala fea
mepaae so whjiné Kkilituraalu, ita Yesu Kerisoné
yale alané erapdld K6toné doi hale sér6 horgdpélo
dapo6. Ti ata, mo kae ere de wisinaalerd doasi
fotokgtamo bole Talepa, ama doi hale hordl6 suka
fea mo ti mud tangpolo yae. Mo kée. TéyQpold
yae.

Kerisopaae erale sekei ala kaae, ygpaaekélé
eratepa kilita soko fagse

12 Yalo hdésaa mole no nerape-6, me whjné
digpaae susupui ala eratepa, aita diané tué
tiki tiro beteretei kaae Kkilitu dere alapa, kisi
ala nisiy6l6 dia kilita séké fagse. 13 Téni,
take Kerisopaae erale sekei ala kaaet6rd, mio6
digpaaekéle ai eratapa, mo kée y6l6 hajné sukutu
betae. Ti noa ala yaai mei, take nalo Keriso wale
sukamo, ama kae ere de wisinaale hakearatepa
kilitu, mo kée y6l6 doasi hajné sukgaalopdlo kisipa
mutu dapoé. 14 Kerisoné doi diaaq tikimé dakero
betereteiné, mené dia faleyold eratere fo depa,
Talené ya wisir6 beterapdld kisipa muae. Ti
noatepae, K6toné mo kae ere de wisinaale faane
Kepe Wisi dig tugmo beterd beterap6. 15 Tépatei,
digké me whjnétamo whj dolé sukunatere ala 9,
0lémi nokole ala 0, kaae tare whjrapené fo tukold

kae kae dere dowi ala 6, mené dere ala fasolo
deremO digpaae sekei ala eratepa, aita Keriso

so whjné dere ala meipdl6 haleturaalu wi yae.
16 Tépatei, Kerisoné ala erdtu beteremd, mené
digpaae sekei ala eratepa, hale yagse. Téni, diaaQ
tikimo Kerisoné doi moleteiné dapa, Kotoné doi

beta hale séré horo6tu betae. 17 Ti noatepae, da

Kotoné ama naale senaale bitu du betere ala tale
yaaire be de kaae sere aQrapd. Ama taleydlo

kwia matere ala kaae suraalu dapaaepi ero6lo,

nalo kemerdtu ti K6toné ama fo woseni, dowaae

fol6 tikitu betere so whjpaae, mo doasi sekei ala

eraalo meipdlo kisipa mute? 181 fo erapd.

“Donoi so whjtamo sekei ala su betepa, Talené
ama tao saaire ala hapodlupa, ti Kéténé fo
woseni, dowaae f6lo dowi ala y6 tare so
whj tao saaire ala mo doasi hap6lunipolé
kisipa mute?” erapo.

19 Térapa, Kotoné ama kisipa mole ala er-
ateremd, sekei ala su betere so whj dia kaarolé
beterale sekéné ama dig tao saalopdlo kisipa
mutu, apaae tué tirél6 wisi ala beta yo tanérapo.

)

So whj kaae tare whj disirapero teyo
whjrapetamopaae dere fo

1 Dig tuamé betere so whj teterolé kaae tare
whj disirapepaae dirii ma fo i dapa wosae. Ekélé
dia ere kaae, so whj teterdl6 kaae tare whj disi
bitu, Kerisopaae erale sekei ala yalo kelené mo
kelaletei, so whjpaae y6 motu beterapo. Atéru,
Kotoné ama kae ere de wisinaale so whjné
kolgpolo hakearatere be demd, ekélé ai de wisi-
naale saaire whj bitu, digpaae dere ma fo i dapa
wosae. 2 K4otoné ama so whj teterdél6 kaae tawae
yolo dig sérd ai beterd beterapa, ai so whj me
ala yags6ré mo hotowayolé kaae tawae. Me
whjné digpaae i ala yae yolo setere fo woseni,

Kotoné ama kisipané diaaq ygpolopo ere ala beta
tué muolo, wisi kisipatamo er6tu betae. Doasi
moni saai dapolo ekele dere ala ini, so whj hale
tao saaire keteke beta bulu du betae. 3 Talené
digpaae kaae tawae ere so whj kaae taru, dia
doasi topo whj aqQydlo kaae tani, mepaae Keriso
so whjné diaaQ du betere wisi ala kol6l6 dia sya
wQpold, wisi ala diaagpi kaae séré yae. 4 Atéro
betepa, Kotoné sipsip hupu kaae tare topo whj g
s6k6 wouraalu, Ko6tdné ama kae ere de faane doi
mole topo tao digmo matepa saalo ai ape. Ti ai
kokqi au wisinaale ere topo tao dokélé ini, mo ti
muo tawaalopo.

> Dig te6 whjrape-6, kale whj disirape Tale
aQmo sukqgloé biture kaae, digkélé ai whj disi aQmé
betae. So whj digsisi u teterdtu i teterotu ini,
naameyol6 dua betere ala kuti kaae derodlo betae.
Ti noatepae, asemo i fo erapo.
“Mepaae bopé faketere so whjiné yaaitere ala

Kotoné ama sesé yoo,
naameyolé dua betere so whj ti ama
hamokoro6lé tao séo, dua dapd,” erapd.

6 Térapa, K6toné ama kisipa mole sukamo dia
tao soro dukirgpdlo, ama fotokgné teterdlo betere
aQmoé naameyolé mo dua betae. 7 Digta, K6tdné
hosaa mole naale senaale betereteiné, ama dig
mo wisiy6lo kaae tarapa, diaaQ enée y6l6 whaalia
du betere sekei ala fea ama wisi eraté fu
beter¢podl6é apaae melae.

8 DiaaQ t0 tikiné du betere ala hotowaro

teter6ld kaae taru, kele diriydl6 betae. Kale
whj do nokole bete haq laiyon-né whj délé naai

keketé kutu dere kaae, diané boe whj Satan-
né dia doraaire ty keketé kutu beterapd. 9 Ai
sekéné ama Kkisipa mole ala digpaae eraQsoro,
wisiyolé kaae taru, Talepaae tué tiki tiré betere
alané dirii tipi kaae yae. Ti noatepae, ai kaae
seketa, digpaae maaté mei, i hae kwia feama betd
mole digné no nerapekélé beta kaae seketord su
beteretei diaaq kisipa muae.

10 Ti dia Yesu Keriso tuamo betepa, Kotoné
ama hamokorold tao sere ala, mo dekéro erétu
beterapd. Aiala du betere K6toné kae ere de wisi-
naale tuamo betaasepdld, dia ape yalepd. Sawa
sukamo dia mepaae seke siré fu betepa, atéyale
sekéné dig haepaae derepéni diriydlo betergpolo,
amatoro dia fotokq bulold, mo ti syraalopo. 11 Ti
ata, mo doasi fotokqQ bole Tale beterapa, so whj
feané a dukiratere ala hale yo6 tangpolé yae. Mo
kée. TéyQpolo yae.

Mo kemerdoturaalu kqleo dere fo

12 Yalo kisipané Sailas ata yalo mo no bitu,
Talené ala er¢ tare whj wisipd. Atéru, ama e
tao supa, yalo digpaae mo halekerdlo aseyalepd.
Yalo ai yale aseta, K6toné hamokorold tao sere
ala digné tué ygpolo yo meldo, Talené ala ergpold
keteke buldo yalepd. Téyalepa, Dig ama ai
hamokorolo tao sere ala tuamo diriydlo betae.

13 Talené s6kd su yo6lo digtamo betamo beter6
betere no nerape atima Babilon be huluamo bitu,
digpaae kqled dapd. Yesuné yale ala tuamo yalo
naale sytéré betere whj Mark-nékélé digpaae
koledé dapd. 14 Digsisi yaala s6ké furaalu, kqleo
yo0lo aputu betae. Talené hosaa muni dey6lé dua

betere ala Keriso tuamo beto mole so whj dia fea
tuamé mulgpdlo yae.

